
FUTBOLCHILARNING MAYDONDA SAMARALI TEXNIK VA
TAKTIK HARAKATLARI JAMOANING MUVAFFAQIYATI
GAROVIDIR

Tursunqulov Mansur Mahmud ogli
"Toshkent Irrigatsiya va Qishlog xojaligini mexanizatsilash muhandislari

instituti” Milliy tadqiqot universiteti oqituvchisi.

Annotatsiya: Ushbu tezisda har bir futbolchilarning maydonda samarali
texnik va taktik harakatlari jamoaning muvaffaqiyatini ta 'minlashi, shuningdek
futbolchilarning hujumda ham, himoyada ham samarali harakat gilish masalasi
taxlil gilindi.

Tayanch so‘zlar: futbol, o‘yinchilar, qanot himoyachilari, markaziy

hujumchilar, markaziy himoyachilar, o ‘rta gator, ganot hujumchilari.

Hozirgi vaqtda ofyinchilarni vazifalariga ko‘ra tagsimlash ular
tayyorgarligidagi universallikka asoslangan bo‘ladi. Bu hamma ishni barcha birdek
bajara oladi degan so‘z emas, albatta. O‘yindagi ayrim vazifalarni esa o‘yinchi,
ayniqsa, yaxshi ijro etadigan bo‘lishi lozim.

Futbolchilar vazifalariga ko‘ra quyidagilarga bo‘linadi:

ganot himoyachilari,
markaziy himoyachilar,
o‘rta qator o‘yinchilar,
ganot hujumchilari,
markaziy hujumchilar.

Har qaysi ixtisos o‘yinchilariga bo‘lgan talablar va ularning asosiy
vazifalarini qisqacha ko‘rib chigamiz.

Komandaning himoya va hujumdagi umumiy o‘yini darvozabonning
individual taktik tayyorgarligiga anchagina bog‘liq. Darvozabonning texnik

mahorat va jismoniy tayyorgarlikdan o‘yinda to‘laroq foydalanishiga uning taktik

bilimi yanada ko‘proq ta’sir giladi. Ana shuning uchun ham darvozabonlarning
taktik tayyorgarligi masalasiga nihoyatda jiddiy e’tibor berish kerak.

Hozirgi futbolda ganot himoyachilarining vazifalari kengayib ketdi.
Ularning vazifasi endilikda raqib hujumini ‘buzish”dangina iborat bo‘lmay, balki
himoyada ishonchli va mohirona o‘ynash bilan 0‘z jamoasining hujum
harakatlariga faol qo‘shilishni uyg‘unlashtirib olib borishdan iborat bo‘lib qoldi.
Ish hajmining juda ortib, harakat turlarining ko‘payib ketishi himoyachilarning
jismoniy tayyorgarlik darajasi ortishini - kuchi, tezkorligi, tezlik chidamliligi,
epchilligi, sakrovchanligi, start tezligining yuksakligi rivoj topishini talab qilib
goldi. Bu o‘yinchilarning harakat muvofiqligi yaxshi bo‘lishi, yerda va havoda
mohirona yakkama-yakka tortisha olishlari kerakligini ifodalaydi. Ular jamiki
texnik usullarni yaxshi bilishlari, ragiblarga mohirona bas kelib, himoya va
hujumni uyushtirishda kerak vaqtda, bilib birgalashib harakat qgilishlari kerak.

Hujumga o‘tayotganda, orqa chiziq markaziy himoyachisi darvozabon yoki
sheriklaridan to‘p olish uchun ochiq joyga chigadi, keyin esa aniq va xilma-xil
uzatishlar gilib, hujumning davom ettirilishiga imkon yaratadi. Keskin holatlar
yaratishda nisbiy erkinlikdan maksimal foydalanishga intilib, gohida uning o‘zi
ham hujumga qo‘shiladi, ba’zan esa uzoq yoki o‘rtacha masofadan to‘p tepib,
hujumni yakunlaydi. Hozirgi vaqtda himoyachilarning vazifalari universallashuv
tomon taraqqiy etib, ularning harakatlari yarim himoyachi va ganot
hujumchilarining harakati bilan yaginlashib bormoqda.

Futbolda o‘rta qator o‘yinchilarining harakatlariga ko‘p jthatdan jamoaning
muvaffagiyat gozonishiga alogador omillardan biri deb garaladi. Bu ixtisosdagi
futbolchilar butun match davomida yuksak ishchanlikni ta’minlaydigan a’lo
darajadagi har tomonlama tayyorgalikka ega bo‘lishlari kerak. Ular hujum va
mudofaa harakatlarida faol bo‘lishlari, o‘yinni yuksak sur’atda o‘tkazishlari va uni
bir dam ham susaytirmasliklari darkor. Taktik tayyorlik bo‘yicha, jamoa bo‘lib
o‘ynash vositalari va usullarini tanlashdagi epchillik va ixtirochilik bo‘yicha o‘rta
qator o‘yinchilari oldiga oshirilgan talablar qo‘yilmoqda. Ular hujumda ham,

himoyada ham hamma sheriklarining hamkorligini uyushtirib turadilar. O‘rtaqator

o‘yinchilari mudofada ham, hujumda ham bir xilda yaxshi o‘ynashlari, butun
jamoa o‘yinini tashkil eta bilishlari kerak. Ularning harakatlari yuksak darajadagi
yyrochilik mahoratiga asoslangan va doimo mustahkam, kuchli bo‘lishi lozim. Ular
nihoyatda xilma-xil uzatishlardan, aylanib o‘tish va hokazolardan foydalanadilar.
Odatda, o‘rta gatordagi yuksak mahoratli o‘yinchilar kuchli, a’lo darajali zarba
bera oladilar.Jamoaning o‘rta gatori ko‘pincha turli taktik rejada harakat qiluvchi
futbolchilardan tuzilib, yarim hujumchi, dispetcher va yarim himoyachidan iborat
bo‘ladi.

Yarim hujumchi, asosan, hujum qiluvchi o‘yinchi vazifasini bajaradi. Goho
u hujumning oldingi gatorida harakat giladi va harakatni faol yakunlaydi.
Dispetcher hujumda guruh va jamoa harakatlarini uyushtiradi hamda ularni
ikkinchi eshelondagi harakatlar bilan birga qo‘shib olib boradi. Yarim himoyachi
birinchi galda o‘z darvozasi mudofasini tashkil etishga yordam berib, ba’zi-
ba’zidagina jamoasining hujum gatorlariga yorib kirib boradi.

O‘rta qatorni tuzayotganda, o‘yinchilar bir-birini to‘ldirib, umuman shu
o‘yin ixtisosi uchun nazarda tutilgan barcha vazifalarning bajarilishini to‘liq va
ishonchli ta’minlaydigan qilib tanlanadi. Biroq yarim himoyachilar o‘yin
taktikasining rivojlanishidagi asosiy tendensiya shundayki, ular jamoaning
yakunlovchi hujum harakatlarida bevosita ishtirok etadilar.

Hujumi bekor ketganidan keyin mudofaaga o‘tayotganda, qanot hujumchisi
qanot himoyachisini ta’qib qiladi yoki eng yaqinidagi to‘pni egallagan raqib bilan
kurash boshlaydi. Qanot hujumchisi natijali hujum qilish uchun kuch saglab,
mudofaa harakatlarida kam, lekin faol gatnashadi.

Hujumni keskin davom ettirish yo‘llarini uzluksiz izlash, hujum qatorining
“uchida” o‘ynash, jamoa urinishlarini natijali yakunlashda faol gatnashish bu
futbolchining asosiy vazifasi hisoblanadi. Markaziy hujumchi zarba pozitsiyasiga
eng qisqa yo‘l bilan yetishga intilib, maydonning butun kengligi bo‘ylab ko‘p
martalab va xilma-xil tarzda ochilib chigadi. U tezkor manyovr giladigan bitta,
ba’zan esa bir nechta himoyachi bilan kurashda darvozaga qarata zarba bera

oladigan, sheriklari tepalatib uzatgan to‘pdan mohirona foydalana biladigan,

gaytgan to‘pga qo‘shimcha zarba berishga intiladigan bo‘lishi kerak. Kurashda
qo‘rgmaslik, qat’iylik, fidoyilik - bu xislatlarning hammasi yuqori mahoratli
markaziy hujumchilarga xos fazilatlardir.

Futbol matchi davomida yuzaga keladigan taktik vazifalarning ko‘pchiligi
kombinatsiyalar vositasida hal etiladi.

Taktik vazifani hal etayotgan ikki yoki bir necha o‘yinchining harakatlari,
butun o‘yin kombinatsiyalar va unga garshi harakatlar zanjiridan iborat. Bunda
kombinatsiyalar oldindan mashg‘ulotlar vaqtida tayyorlab qo‘yilgan va tayyorlab
go‘yilmagan, ya’ni matchning o‘zi davomida yuzaga kelgan bo‘ladi.

Har bir jamoa o‘yinning muayyan paytlarida qandaydir bir vazifani
birgalikda hal giladigan zvenolardan, ya’ni taktik birliklardan iborat.kombinatsiya
tanlash va amalga oshirishda bir-birini tushunish yoki ba’zan aytilishicha,
“sheriklik hissi” alohida ahamiyatga ega bo‘ladi. O‘yinni bir xilda tushunadigan
sportchilargina qo‘yilgan vazifani yagona rejada hal eta olishlari va kerakli
kombinatsiya tanlab, uni muvaffagiyatli amalga oshira olishlari mumkin.

